
Cofnodion cyfarfod Cyngor Cymuned Meidrim a gynhaliwyd ddydd Mawrth 28 Medi 2021
Presennol:
Cadeirydd: Steven Kind
Cynghorwyr: T. Sinden S. Runnett. D. Robinson. D. Mason

Cynghorydd Sir: Jean Lewis.

Clerc y Cyngor: Sue Milligan
1. Ymddiheuriadau: 
Cllrs: R. Crane. R. Kavanagh. M. Evans
2. Cofnodion y Cyfarfod  
Mae Dai Baker wedi cytuno i gyfieithu'r Cofnodion / dogfennau yn fisol. Cyng. Sinden i'w roi mewn cysylltiad â'r Clerc a fydd yn anfon cofnodion a dogfennau ato yn y dyfodol. 
3. Amser Cwestiynau o’r Cyhoedd 
Neb yn bresennol
4. Adroddiadau
(a)     Adroddiad o’r Cynghorydd Sir
Roedd trigolion lleol wedi cysylltu â'r Cynghorydd Sir yn gofyn am ei chefnogaeth mewn perthynas â chais a wnaed i CSG i ddynodi Gorchymyn Rheoleiddio Traffig (GRhT) parhaol ar ran o'r lôn U2066 sy'n rhedeg rhwng Pantybrodyr, San Clêr, SA33 4DS a Phantglas, Meidrim, SA33 5QT . Byddai'r GRhT yn gwahardd pob un cerbyd modur o'r rhan honno o'r lôn.  
Mae'r Cynghorydd Sir wedi cwrdd â'r trigolion lleol a'r Cyng. Philip Hughes gan fod hyn hefyd yn effeithio ar drigolion yn ward San Clêr.  

Dros y 18 mis diwethaf mae'r rhan o'r lôn sy'n rhedeg trwy'r coetir wedi'i chlirio ac mae wedi gweld cynnydd mewn cerddwyr sydd wedi bod yn galonogol yn arbennig ar gyfer hyrwyddo teithio egnïol a mynediad i gefn gwlad. Yn anffodus, mae'r lôn hefyd wedi cael ei defnyddio gan feiciau modur, yn enwedig grwpiau o feiciau modur sy'n gyrru'n ddi-hid ac ar adegau yn beryglus ar gyflymder ac yn wrthgymdeithasol, sy'n peri pryder cynyddol i drigolion lleol.. 

Mae'r trigolion lleol yn poeni, os na wneir rhywbeth i reoli'r mater, y bydd y sefyllfa'n dirywio ymhellach gyda mwy a mwy o feiciau modur a cherbydau modur eraill (cerbydau math 4x4 o bosibl) yn defnyddio'r rhan hon o'r lôn nad yw'n addas ar gyfer cerbydau modur, gan arwain at ddirywiad yn y lôn a gwrthdaro â defnyddwyr eraill fel cerddwyr a beicwyr. Mae natur wrthgymdeithasol gyrru y beiciau modur yn effeithio ar amwynder yr ardal, yn berygl i ddefnyddwyr eraill ac yn niwsans i drigolion lleol.

Offeryn cyfreithiol yw GRhT sy'n caniatáu i awdurdod lleol gyfyngu, rheoleiddio neu atal defnyddio unrhyw heol a enwir. Mae unrhyw berson sy'n anufuddhau i GRhT yn cyflawni trosedd, gyda'r cosb uchaf ar hyn o bryd yn ddirwy o £1,000.

Bydd cyfarfod gydag Andrew Morgan, Peiriannydd Traffig, CSG, yn cael ei gynnal yn y dyfodol agos.

(b)  Pwyllgor Lles Meidrim a’r Cylch
Nododd y Cynghorydd Mason fod yr helfa drysor a'r raffl wedi digwydd a chodwyd ychydig gannoedd o bunnoedd. Y Cyng Mason i gael manylion pellach a'u trosglwyddo i'r Cyng. Sinden.
(c)     Ysgol Meidrim

Penodwyd Pennaeth newydd, Rhys Tomos, i wasanaethu Meidrim a 2 ysgol arall. Mae'r athro Cyfnod Allweddol 2 yn gadael ddiwedd mis Medi, pan fydd rhywun arall yn cael ei benodi. 
(d) Un Llais Cymru
Nid oedd cyfarfod wedi ei gynnal, y Cyng. Runnett i drefnu bod manylion yn cael eu trosglwyddo i'r Clerc newydd. 
5. Materion yn Codi
Rheolaeth Traffig
Roedd y Cynghorydd Sir wedi cysylltu â Mike Jacob, Rheolwr Diogelwch Traffig a Ffyrdd, ac roedd yn aros am ei ddiweddariad ar faterion a drafodwyd yn y cyfarfod diweddar rhyngddo ef ac CCM.

Cyfleusterau Cyhoeddus / Maes Parcio
Mae angen ailosod arwydd sydd wedi colli lliw - y Clerc i drefnu gydag Eagle Signs ar gyfer arwydd newydd, yr un maint a safle ond yn ddwyieithog felly bydd angen i'r llythrennau fod yn llai. “Maes Parcio - Dim H.G.V.s”
Mae angen i oleuadau yn y Cyfleusterau Cyhoeddus fod yn PIR ar gyfer y gaeaf. Clerc i gysylltu â Richard Kavanagh i drefnu dyfynbris neu help i ddod o hyd i drydanwr achrededig arall.
Maes y Pentref
Mewn ymateb i lythyr a dderbyniwyd am fynediad i'r anabl CCM i ymchwilio i bosibiliadau a dod o hyd i ddyfynbrisiau ar gyfer unrhyw waith a fernir yn angenrheidiol. Mae'r Clerc wedi anfon gohebiaeth at Miss Kim Williams. 
Llwybr Ceffylau Gelliwen

Parhaus. Y Cynghorydd R. Crane mewn cysylltiad â Jason Lawday.

         Ti a Fi

Monitro'r sefyllfa.
Llwybr Ger yr Afon
Parhaus. Cadeirydd i ysgrifennu llythyr at y Pwyllgor Lles yn amlinellu cynigion y Cadeirydd ar gyfer cael cyllid grant i greu llwybr gyda ffens ar hyd ochr y parc i hwyluso cwblhau cofrestriad Llwybr Troed Cyhoeddus 53/37 o'r enw Llwyr Cerdded Ger yr Afon.
Cyllid YnNi Teg

Clerc i ysgrifennu at Hawliau Tramwy Cyhoeddus i hwyluso'r gwaith i lwybrau cyhoeddus 53/17 a 53/18. Mae'r bont ar 53/17 lle mae'n cwrdd â 53/18 yn beryglus gyda byrddau wedi pydru a hoelion yn ymddangos gydag erydu ar lan yr afon.
Derbyniodd Cyng. Sinden gwybodaeth gan Martin Murray, bydd y gwaith yn cychwyn unwaith y bydd Ceidwad yn rhydd i weithio ar y prosiect. Rhaid gwneud atgyweiriadau dros dro i wyneb y bont, nes bod gwaith coed yn cael ei ddisodli yn ddiweddarach, ac i ddisodli un neu ddau o'r rheiliau llaw. Rheilen i'w rhoi wrth ymyl yr ochr lle mae pridd wedi erydu.   
Datblygiadau Anawdurdodedig 

Adroddwyd y rhain i gyd i'r adran Gorfodi Cynllunio; mae'r Cadeirydd yn dal i aros am ddiweddariad.
6. Datganiadau o Ddiddordeb Personol
Cllr. D Mason – Llwybr Cerdded Glan yr Afon
Cllr. Jean Lewis - Cynllunio
7.  Cyfrifon i’w dalu
Cyflenwad PCs £56.60
Cynnal a chadw PCs £125.00
Gwe-letya £12.00
Trydan £70.20
Ardrethi – disgwyl bil diweddaraf
J Waters a V Morgan i gael eu disodli fel llofnodwyr a'r Cyng Runnett a'r Clerc i'w hychwanegu. Clerc i gysylltu â Barclays i holi sut i drefnu hyn.
8. Materion Cynllunio
Plas y Dderwen – rhywfaint o symud yma gyda statig ac amlwyth.
Datblygiad Drefach– dim diweddariad. Cyng Sinden i wirio’r porth cynllunio.

9. Gohebiaeth
(1) Kim Williams
(2) Ffermwyr Ifanc
(3) Western Power.
      10. Unrhyw fusnes arall
Cadeirydd i drefnu i gynrychiolydd Band Eang Broadway Katie Williams i fynychu'r cyfarfod nesaf.

Goleuadau traffig ar ffordd St Clears i'w symud cyn y Nadolig. Cadw llygad.

Mae iorwg wedi'i glirio oddi ar bontydd lleol i wirio pa rai sydd angen eu hatgyweirio.
Roedd y car yn y maes parcio wedi dioddef yn y llifogydd  a bydd yn cael ei symud ar ôl ei atgyweirio. Y Cynghorydd Sinden i ffonio Barrie parthed byrnau yn y maes.  

      Dyddiad y Cyfarfod Nesaf: 
      26 Hydref 2021

